
UVOD
      -    Revizor nije kontrolor !!!
-    Kontrolor može praviti riješenje i kazniti dok revizor to ne može.
· Revizor ne smije zloupotrijebiti informacije jer mu se može oduzeti licenca. Licenca se revizoru oduzima trajno.
· Revizor ne može dijelovati samostalno nego mora biti u imenu neke revizorske kuće.

· Kod nas se prvi oblici revizije pojavljuju '74 godine. Revizori su bili u službi SDK. 1997 god. su se pojavile prve revizorske kuće koje ne mogu biti u vlasništvu države. 
· Revizija se može posmatrati kao metodologija istraživanja tj. dokazivanje istinskih činjenica i njihovo usklađivanje sa MRS-ma. 

· Revizija je potrebna radi države, kupaca, dobavljača, radnika i td. te je ona zakonom naređena. 

· Revizorsko mišljenje može biti pozitivno, uslovno pozitivno, negativno, i uslovno negativno, te mora biti objavljeno u dnevnom listu.

Koncepti revizije
· Revizorski izvještaj ide na kontrolu nadzornog odbora D.D.

· 3 koncepta revizije:

1. značajnost,
2. revizorski rizik,
3. revizorski dokazi.
1. Koncept značajnosti je stepen interesa zašto je jedno revizorsko mišljenje nekom značajno. Nivo značajnosti određuje onaj koji podnosi zahtjev za reviziju tj. preduzeće. Reviziju mogu tražiti dioničari, radnici (najmanje ¼)  i menadžment, odnosno direktor. Što je značajnost veća, veća je i cijena revizije.
REVIZORSKO MIŠLJENJE → NADZORNI ODBOR → SKUPŠTINA → SPROVOĐENJE

2. Revizorski rizik – revizoru prijeti opasnost ako lažno predoči rezultate. Institucija koja postoji da pobije mišljenje našeg revizora, u kojeg baš i nemamo povjerenje da nam je uradio kao što je i naplatio, je super revizija ili revizija revizije. Prilikom definisanja svoga mišljenja revizor mora biti istančanog mišljenja, te je bolje da bude malo pesimista nego 100% optimista. Ako kažemo da je 100% sve u redu, velik je rizik revizora jer nije svaku promjenu provjrio, već je koristio metod slučajnog uzorka. Kada revizor da pozitivno mišljenje revizor sav rizik preuzima na sebe. Revizorski rizik je i potpuno crno prikazati stanje, jer postoji upitno kasnije angažovanje. Kod uslovno pozitivnog mišljenja moramo navesti i razloge zašto je uslovno.
3. Revizorski dokazi su važni kod revizorskog mišljenja jer se oni upravo zasnivaju na njima. Sve što revizor navede u izvještaju mora imati dokaz i dokumentaciju. Revizorski dokaz ima 2 prateća izraza:
         1. kvantitet (npr. 50 faktura)

         2. kvalitet (neće biti zadovoljen revizorski dokaz ukoliko u odabranom uzorku nismo naišli ni na jednu 

                           fakturu nekog recimo velikog dobavljača i sl.)
· Revizorski izveštaj je u funkciji i od velikog značaja za vlasnika. 
· Revizor sve instrukcije daje pismeno.
· ETIKA iznad svega.
· Revizija se obično zasniva na običajnom pravu.
· Revizor nije tu da kazni nego da buduću kaznu od inspektora poreskih ili kontrolnih organa umanji.
· Revizor ne smije nikoga proglasiti krivim i predlagati kazne, nego ukazati na činjenice.
· Trošak plata je jako bitan za reviziju i ima veliki revizorski rizik.

VRSTE REVIZIJE
Postoje 3 osnovne vrste revizije:

1. revizija finaskih izvještaja;
2. revizija podudarnosti;
3. revizija poslovanja.
1. Revizija finansijskih izvještaja (4 izvještaja + računovodstvene politike i zabilješke) ako u nešto sumnja onda ide na ove druge dvije revizije.
· Revizija salda konta koja se nalazi u finansijskom izvještaju.

· Nema finansijskog izvještaja bez popisa imovine (31.12.).

· Popisne liste za revizora moraju biti (nositi datum) 31.12.

· RFI je ograničena (samo na salda u finansijskom izvještaju).
· Revizor ne smije vjerovati nikome te mora prisustvovati popisu – inventuri ili da ovlasti određenu osobu.

· Revizorski ugled se jako cijeni ali se izgubljeni teško (nikada) ne vraća.

· TAČNA INFORMACIJA- neminovnost za uspjeh.

· Nakon inventure provjeravamo salda onih računa koje nemamo u inventuri.

· Revizor mora konstatovati da je u popisu učestvovalo lice koje to nije smjelo (lice odgovorno za popisivanu imovinu - npr. blagajnik u popisu blagajne, magaciner – zaliha), više računa pa čak i u istoj banci – zakonom dozvoljena.
· Revizor mora tražiti popis ŽR i tražiti zadnje izvode sa svih ŽR i na taj način utvrditi iznos salda u bilansu.

· Poreska uprava i CB imaju popis svih ŽR.

· Evidenciju nelikvidnih ŽR vodi AFIP (agencija za računovodstvene i informacione procese).

· Moramo tražiti i eventualne ugašene račune te njih posebno provjeravamo (zašto je ugašen, korišten).

· Kontrola kamata (da li su realne).
· RFI je površinska.
· Obrazce finansijskih izvještaja propisuje ministar finansija FBiH. 

· Kod RFI posebno treba obratiti pažnju na iznose koji su u finansijskom izvještaju prikazani grupno (pogledati strukturu).
Revizija računovodstvenih politika i zabilješki

· Saglasnost računovodstvenih politika i metoda sastavljanja bilansa.
· Da li se računovođa poziva na neke pravilnike i odredbe te utvrditi postojanje takvih pravilnika i njihovog sadržaja.
· Po zakonu moramo imati pravilnik o platama, zalihama, rasturu, kvaru, lomu, kalu itd.
· Ako računovođa ili revizor utvrde i isprave grešku, inspektor nema pravo zahtjevati kaznu.
· Ne smijemo prodati imovinu pa čak ni otuđenu bez odluke koju daje nadležni organ - nadzorni organ.
Potencijalni događaji

· Kontrola neoperativnih rashoda (razgraničenja, budući događaji).

· Rashod spornih otpisanih potraživanja.

· Tužbu za naplatu potraživanja možemo podnositi 3 godine od dana potraživanja (nastanka) i 5 godina od države.

· Odgovor prve rasprave sa suda, da li se mogao knjižiti rashodi ili ne mogu.

· Ako tužba nije okončana ne smijemo knjižiti rashod ako smo tužbu podnijeli na vrijeme.

· Revizoru je dozvoljeno da procijeni da li su računovođa ili direktor dobro predvidjeli potencijalne događaje.

· Da li prijeti rashod po osnovu isteka roka trajanja zalih u narednom periodu.

· Revizor je dužan (ako ima informacije) da u izvještaju navede i stavke koje se ne mogu vrednovati ali mogu nanijeti veliku štetu za preduzeće (saznanje da je radnik podnio zahtjev za raskidanje ugovora o radu u narednom periodu).
· Procjena direktora o budućoj produktivnosti, likvidnosti, itd. izvještaj direktora kako on vidi firmu u budućnosti i na kojim informacijma počivaju te informacije, revizor takođe procjenjiva i o tome obavještava vlasnika.

2. Revizija podudarnosti– revizija podudarnosti sa finansijskim sistemom

· Upozorava nas na uporedivost.
· Zanima se uporedivost činjenica sa važečim zakonskim propisima i računovodstvenim standardima.

· Postoje revizorske kuće koje se bave samo ovom vrstom revizije.

· Razlika je za inspektore ono što nismo dovoljno platili (jer nismo dobro obračunali ili knjižili) i onog koji uopšte nije imao interes da plati.

3. Revizija poslovanja 

· Kompletna, obimna i sveobuhvatna revizija – najskuplja revizija.

· Određuje se vrijeme za njenu realizaciju (najduže traje).
· Kontrola svih knjiženja.
· Obično se traži kada RFI pokaže niz manjkavosti (grešaka).
· Velika odgovornost revizora.

VRSTE REVIZORA
Prema RS i standardima revizije, revizori trebaju da pripremaju izvještaje i mišljenja za različite korisnike. Prema važećim zakonima različiti su podnosioci zahtjeva za reviziju, pa se danas pojavljuju 3 vrste revizora:
a) Komercijalni ili eksterni revizori
b) Interni revizori 

c) Budžetski revizori

Eksterni revizor je lice koji ne može imati radni odnos u preduzećima u kojim vrši reviziju. On zato mora imati registrovanu djelatnost. Revizorska firma koja upošljava eksterne revizore ne može obavljati komercijalne usluge, niti promet roba osim usluga revizije, poreskog i računovodstvenog savjetovanja. Eksterni revizor prema Revizorskim standardima (RS) i važećim propisima ne može biti u rodbinskoj niti kapitalnoj interesnoj vezi sa klijentima za koje obavlja reviziju. Svoje usluge obavlja na zahtjev zainteresovanih fizičkih i pravnih lica. Podnosilac zahtjeva plaća usluge. Zahtjev može podnijeti menadžer ili dioničar. Da bi se pristupilo reviziji u uslovima zahtjeva dioničara mora biti podneseni zahtjev potpisan od više od ¼ dioničara – odnosno dioničkog vlasništva. Postoje slučajevi kada zahtjev za reviziju mogu podnijeti i povjerioci ili radnici odnosno sindikat (i u ovom slučaju podnosilac plaća reviziju). Zahtjev za ovakvu reviziju moraju prihvatiti menadžment i nadzorni odbor. Revizor ne može ući u preduzeće silom, te se takođe mora i najaviti (kada ima odobrenje).
Interni revizor podrazumjeva permanentnu reviziju unutar pravnog lica. Interni revizori su uposlenici preduzeća i rade na poslovima interne revizije. Zadatak im je da prate poslovanje, donošenje odluka, pravilnika i skrenu pažnju na nezakonite radnje ili postupke koji bi mogli nanijeti štetu pravnom licu. Zato primaju platu. Interni revizor svoja upozorenja može dati i usmeno kroz razgovor na sastancima, svakodnevnim konsultacijama ali standardi podrazumijevaju da i on svoje instrukcije objavljuje pismeno iz razloga kako bi sutra mogao dokazati na koje pojave je upozoravao i načine na koje je usmjeravao riješenja, u slučaju eventualnog nesporazma i sudskih sporova. 
Dakle pismene zabilješke čuvaju ugled revizora i štite ga od eventualnih posljedica, čime se potvrđuje da revizor stručno obavlja svoj posao, a krivicu time prenosi na one koji nisu poslušali savjet. Kada je u pitanju stručnost i nezavisnost, standardi predviđaju da bi trebao isti stepen stručnosti i nezavisnosti biti i kod internog i kod eksternog revizora. Praksa je pokazala da je interni revizor u težem položaju, jer je postavljanje i promjena takvih kadrova, nagrađivanje i sl. u nadležnosti direktora što nas dovodi s razlogom do upitnosti njegove nezavisnosti. Danas u praksi pored internog revizora i eksternog revizora postoje odbori za reviziju koji su veza između eksternog revizora, nadzornog odbora i interne revizije. To je tijelo koje se povremeno sastaje i uglavnom razmatra izvještaje interne revizije ali ima i nadležnost da daje saglasnost i na izvještaje eksternog revizora, prije nego što mišljenje eksternog revizora dođe na nadzorni odbor ili skupštinu dioničara. Odbor za reviziju takođe čine ljudi koji nisu uposleni u pravnom licu. Naknadu za njihov rad plaća firma koja ih je angažovala.
Budžetski revizor ima ulogu da vrši reviziju kod budžetskih korisnika i javnih preduzeća. Kod JP budžetski revizor provjerava stepen pouzdanosti informacija o uplati budžetskih prihoda (poreznih i neporeznih) dok druge poslove revizije nema pravo raditi. Budžetski revizori kod nas danas su zaposleni u uredu za reviziju Federacije i u uredu za reviziju državnih organa – budžetskih korisnika na nivou BiH. Glavni revizori i njihovi zamjenici entitetskih ureda su članovi koordinacionog odbora za reviziju budžeta BiH skupa sa glavnim revizorom i njegovim uredom za reviziju BiH. Budžetski revizor kontoroliše provođenje zakona o budžetu, tj. prikupljanje prihoda i izvršenje budžeta (rahodi budžeta). Glavnog revizora i njegove zamjenike prema zakonu postavlja Parlament na prijedlog Vlade i uz saglasnost predsjednika i njegovih zamjenika u FBiH. Glavni revizor i njegovi zamjenici prema zakonu na nivou federacije imaju mandat od 7 godina. Mandat se na istoj funkciji ne može ponoviti. Ako se iz bilo kojih razloga pojavi potreba
promjene kadrova i menadžmenta revizije (glavnog revizora i zamjenika) novi kadrovi zamjenjuju ranije kadrove do isteka mandata lica kojeg zamjenjuje. 
· Propust postoji u mogućnosti zamjene funkcija i mogućnosti dobijanja novog mandata (glavni revizor postaje zamjenik i sl.) 

· Zahtjev za vršenje budžetske kontrole dobivaju od Parlamenta najmanje svako dvije godine i bilo kada po zahtjevu Parlamenta.

· Revizor ima pravo da izvrši selekciju informacija koje će objaviti.
· Upošljavanje drugih revizora i osoblja Ureda za reviziju vrše glavni revizor i njegovi pomočnici.

· Glavni revizor je jedini odgovoran (kao i kod privatnih revizorskih kuća)

Sredstva finansiranja budžetske revizije odobravaju se usvajanjem budžeta i doznače se na račun ureda za reviziju kako bi služba imala dovoljno novca za svoje funkcionisanje. Dakle Ured za reviziju je označen kao konto u budžetskoj potrošnji. Revizija ministarstava se vrši svake godine i podnosi se Parlamentu. Naknadu glavnom revizoru i zamjenicima utvrđuje Parlament kroz zakon, a ostalim uposlenicima glavni revizor i njegov zamjenik.
PROBLEMI STRUKE REVIZIJE
Revizija kao zanimanje može doći u krizu iz razloga što nije ispunila očekivanje počev od pojedinačnih slučajeva pa i šire, što se pretvara u komentare kroz časopise, seminare, druženje revizora kako pojedini revizori zloupotrebljavaju struku ili kako su korumpirani. Nastojanju da korisnici revizorskih izvještaja dokažu da revizija nije ispunila očekivanje te da smatraju da je mnogo plaćena za ono što je pokazala, ili da nije uopšte dokazala tvrdnje, dovode revizore u vrlo nezadovoljan položaj, da se počinje sumnjati u njihovu iskrenost, nezavisnost, sve skupa rečeno u moral. Sumnja danas u jednog, sutra u drugog revizora itd. stavlja kompletnu struku iz godine u godinu u nezavidan položaj i pretpostavku da li uopšte vrijedi angažovati takve ljude. To polako ruši ugled struke. Revizori su prvi koji su odgovorni za struku i koji je mogu uništiti. (Revizorski standard).
Uticaj na status struke revizije može da ima sudska presuda koja nije prihvatila revizorsko mišljenje kao tačno i tako iz vremena u vrijeme ne potvrđivanje revizorskih mišljenja na sudu ruši povjerenje sudskih organa na revizorsku poziciju. Zbog toga revizor svoje mišljenje treba da bazira na znanju, činjenicama, tj. dokumentaciji, vlastitom iskustvu i moralu koje revizorski standardi jednom imenom nazivaju „profesionalizam“. Prema revizorskoj praksi na revizorsku struku veoma može da utiče proširenje revizorskih usluga pogotovo u slučajevima kada se izlazi iz zakonskih okvira. U skladu sa revizorskim standardima u svijetu se prepoznaje pojava globalizacije revizorskih firmi kao štetna pojava.
USLUGE REVIZIJE
Sve usluge savjetovanja (zakonitog) u oblasti poreskog sistema. U računovodstvu je dozvoljeno samo savjetovanje a ne i obavljanje računovodstvenih usluga; vršenje usklađenosti računovodstvene evidencije sa zakonom DA, evidencija NE.

ASPEKTI REVIZIJE
Faze i principi pisanja revizorskih mišljenja moraju biti zasnovani na određenoj proceduri, dok rečenice ne moraju biti precizne. Aspekti revizije su:

1. pravni aspekt revizije
2. finansijski aspekt revizije

3. računovodstveni aspekt revizije
Pravni aspekt je prvi dio reviziskog izvještaja.

· Poručujemo da smo radili reviziju po zahtjevu firme od tog i tog dana do ..., da je reviziju proveo nezavisni revizor (kuća).

· Lična karta firme: naziv, osnovana tad i tad, vlasničku strukturu, karakter (D:D, D.O.O.,), da li je firma vršila neko restruktuiranje (spajanje, pripajanje, otcjepljenje...).
Finansijski aspekt iznosi finansijsku sliku o preduzeću koristeći uglavnom bilans uspjeha.

· Treba da locira greške računovodstvene odnosno finansijske i kazati kakva bi bila posljedica greške da se nije otkrila (pokazuje da ima svrhe što je on tu).

· Greška se svodi na kraj godine.

Računovodstveni aspekt revizoru daje za obavezu da za greške koje je uočio napomenu u finansijskom aspektu mora predstaviti (na kojim kontima je greška uočena), obilježiti svaku grešku. Nakon toga mora opisati što je to greška. Slijedeća faza je ispravka greške i kazivanje kako bi grešku trebalo knjižiti (pozivom na standarde i zakone). Računovođa treba prihvatiti ispravku i mišljenje revizora i grešku ispraviti.
Na kraju revizor iznosi karakteristike svog mišljenja jasno i nedvosmisleno: pozitivno, uslovno pozitivno, suzdržano, uslovno negativno i negativno.

REVIZORSKO MIŠLJENJE
Prema revizorskim standardima, revizor izražava četiri vrste mišljenja:

1. pozitivno mišljenje
2. uslovno pozitivno 
3. uslovno negativno
4. negativno mišljenje
Uslovna mišljenja u literaturi se spominju još i kao mišljenja suzdržanosti.

· Opreznost veliki faktor izražavanja mišljenja.

· Revizor mora iskazati jedan od karaktera mišljenja (ne smije biti dvosmisleno).
· Pozitivno mišljenje nosi sa sobom veliki rizik čim nismo sigurni da smo imali svu dokumentaciju na raspolaganju trebamo izraziti uslovno pozitivno mišljenje.

· Kada damo uslovno mišljenje moramo dati objašnjenje uslovnog mišljenja.

· Kada revizor uvidi negativnost nepoštivanje zakona i standarda koje prelazi 50% poslovanja kapitala revizor izražava negativno mišljenje. I u ovom slučaju revizor treba navesti pozitivne strane poslovanja.

· Izražavanje izričito negativnog mišljenja je dozvoljeno revizoru i u tom slučaju očekuje se od nadzornog odbora da postavi pitanje smjena odgovornih lica (npr. menadžmenta i sl.).
· Ukoliko neko sumnja u objektivnost i vjerodostojnost može podnijeti tužbu protiv revizora.
· Standard zahtijeva da revizor objasni svoj uslov mišljenja. 

· Pozitivan stav je uslov za rast dionica na berzi, zato nije nebitno revizorsko mišljenje

· Negativno mišljenje može imati i dobru stranu, koje bi trebalo naglasiti (opomena i tužba dužnika)
Za iznošenje stavova revizoru treba biti na umu činjenica da svojim mišljenjem može dovesti do sukoba između vlasnika kapitala i uprave, te kada ima to na umu neće smjeti biti pristrasan jer i jedna i druga strana imaju pravo na prigovor.
Revizor najprije podnosi nacrt mišljenja, na osnovu činjenica Upravi. On neće promijeniti stav ukoliko se  zasniva na valjanim činjenicama, moguća je korekcija u slučaju pojave novih dokumenata. Ukoliko ne bude prigovora u roku od 15 dana mišljenje se potpisuje. Njega usvaja nadzorni odbor (kojeg bira skupština dioničara). Odbor za reviziju također treba da da svoj stav. Predsjednik nadzornog odbora nema pravo odlučivanja (nije dioničar). Na skupštini glasaju samo dioničari. Kada nadzorni odbor usvoji revizorsko mišljenje, šalje ga na skupštinu a kada ga ona usvoju postoji obaveza njegovog javnog objavljivanja u najmanje jednom listu. Prema zakonu postoji mogućnost skrivanja objavljivanja plata i ona je tajna u preduzeću.
Revizorskim mišljenjem revizor treba pružiti sigurnost da je otkrio sve greške u koje podnosilac zahtjeva sumnja ili čak otkrio sve greške za koje uopšte nije bilo sumnje. Prilikom takvog odnosa revizora, revizor preuzima na sebe rizik od strane zainteresovanih strana i treba biti spreman da argumentovane prigovore prihvati, bez obzira od koje strane dolaze jer će tako ostaviti dojam objektivne ličnosti. 
S obzirom da cilj revizije proizilazi iz zahtjeva, revizorsko mišljenje se mora usmjeravati ka udovoljavanju cilja tj. ne smiju se ispustiti stavovi koje je podnosilac zahtjeva u zahtjevu naveo. Na revizorsko mišljenje će utjecati mjerodavnost i pouzdanost informacija o čemu revizor mora posebno voditi računa. Ova dva faktora moraju biti usklađena jer sve skupa utiče na mišljenje, a mišljenje ostavlja prostor za pouzdanost u revizora. 
Standardi revizije dovode u vezu trošak revizije i stepen pouzdanosti mišljenja, odnosno stepen revizorskog rizika. Ako su troškovi revizije mali onda revior može da se ogradi da nije mogao za takvu cijenu provjeriti sve navode vezane za cilj jer bi mu mjereći kroz vrijeme i cijenu sata, revizora trebalo platiti mnogo više za takvu reviziju. Ovaki razlozi navode podnosioca zahtjeva da ne uzima najjeftiniju reviziju jer je pretpostavka da neće moći biti dovoljna kvalitetna sa malom cijenom.

Prema revizorskim standardima, usluge revizije treba razdvojiti od materijalnih troškova revizije (smještaj, prevoz revizora i sl.), jedan od razloga je oporezivost ovih troškova.
        -    dnevnice nisu oporezive ukoliko su do 10% od prosječne plate zakonom propisane, sve iznad je  

              oporezivo

S obzirom da je značajnost u direktnoj vezi sa uzrokom činjenica, može se konstatovati da je to istovremeno i koncept koji utiče na revizorsko mišljenje u uzajamnoj povezanosti sa kvantitetom i kvalitetom dokaza. Koeficijent značajnosti će biti ostvaren prema zahtjevu samo kod činjenice da su maksimalno uspostavljeni kvalitet i kvantitet dokaza. Ispunjena značajnost pretpostavlja u suštini ispunjenje očekivanja podnosioca zahtjeva od revizora. Značajnost mišljenja će različito doživjeti različiti korisnici mišljenja. Tako će značajnost za dioničare biti u potpunosti različita od značajnosti mišljenja za povjerioce.
· Nije uobičajeno da neko ko nije podnosioc zahtjeva utiče na mišljenje -  podnosilac može.

· Revizorski izvještaj može biti obiman a obaveza objavljivanja odnosi se na glavne podatke revizorskog izvještaja (B.S.,B.U.,O.N.T.,) i skraćeno mišljenje revizora (njegov karakter).

· Interesnim grupama mora biti dostupan cjelokupni izvještaj.
Prilikom izrade revizorskog mišljenja standardi posebno obrađuju pitanje realnosti stavova iznesenih u mišljenju. Realnost je izraz koji se koristi kada revizor ima mogućnost izabrati svoj stav iz niza određenih mogućnosti koje nisu suprotne zakonu niti standardima.

· Revizor odabire onu varijantu za koju on po svojoj stručnosti ocjenjuje da je realna i o njoj da je objašnjenja.
REVIZIJA STALNIH SREDSTAVA
Procedure propisane međunarodnim standardima ali je revizoru (revizorskoj kući dozvoljeno da ih uoblikuje)
Prilikom revizije stalnih sredstava revizoru je važno da se drži instrukcije razlike stalnih i tekućih sredstava, vodeći računa da se faktor vrijeme kao razlika prihvata samo kod nabavke. 
· Ako sredstvo u posljednjoj godini otpisa padne ispod 250 KM ne smijemo ga prebaciti u tekuća

Da bi revizor mogao pristupiti prikupljanju prvih informacija, potrebno je za svaku reviziju napraviti plan aktivnosti (nabrojati procedure koje se moraju poštovati) da bi metodologija revizije bila ispoštovana. Ulaskom u reviziju stalnih sredstava revizor će najprije od računovodstva zatražiti knjigu analitičke evidencije stalnih sredstava (gdje svako stalno sredstvo ima svoju karticu sa svim podacima - kad je nabavljeno, od koga, vrijednost, amortizacija...).
Revizor će zatražiti na uvid evidenciju SS u vanbilansnoj evidenciji. Ne smije menadžer ili računovođa sakriti ni jedan dokument revizoru koji mu traži. Revizor će zatražiti na uvid knjigu primljenih i datih reversa, evidenciju primljenih sredstava na opravku, kao i evidenciju datih sredstava na opravku. Revizor će u procedurama zatražiti izjavu da li je u revizorskom periodu bilo rastavljanja određenih sredstava u dijelove i kakva je sudbina tih dijelova.
· Pored analize strukture reversa moramo znati tražiti i odluku nadležnog organaza davanje sredstava na revers. Revers – formular koji sadrži informacije ko je vlasnik sredstva, kome se daje kao pozajmica.
Prilikom provođenja procedura revizor će zatražiti popisne liste SS za period revizije kako bi mogao na osnovu prethodno prikupljene dokumentacije vršiti određene postupke provjere informacija metodom ''povezanih stavki''. Revizoru nakon prikupljanja dokumentacije ostaje u mogućnost da odabere po vlastioj procjeni uzorak informacija za provjeru, vodeći računa o načelu dovoljnosti kvaliteta i kvantiteta. 

''Metod uzorka'' je poznat u revizorskom postupku i zavisiće najčešće od veličine preduzeća, od broja informacija kojima se raspolaže kao i značajnosti koja je u zahtjevu navedena.
· Samostalan odabir uzorka od strane revizoraNa uzorak utiče veličina firme, značajnost, te broj događaja koji se desio.

· Do obima 50 slučajeva (informacija) uzima se slučaj od 20% uzorak, sa povećanjem obima procenat može opadati.

· Za oblikovanje i pisanje mišljenja revizora (rad u njegovoj kancelariji) predviđa se oko 10% vremena

Prilikom kontrole analitičke evidencije i odabirom uzorka informacija revizor će voditi računa da u uzorku bude sredstava na koje se ne obračunava amortizacija i svih na koje se obračunava.
· Najveće i najteže greške se prave prilikom ulaska sredstava u preduzeće.

· PDV se plaća samo na nabavku nove opreme a ne i na staru.
· Revizor može dati i svoje mišljenje o revalorizaciji provoditi je ili ne, i onda kada inflacija nije dostigla zakonski minimum od 10%

Prilikom kontrole pozicija sticanja stalnih sredstava, revizor mora biti upoznat sa detaljima vezanim za kalkulacije, tj. šta sve u različitim političkim jedinicama fiskalno opterećuje nabavku, korištenje i otuđivanje (često se na terenu nailazi na različite opštinske, kantonalne i entitetske propise vezane za stalna sredstva materijalna, nematerijalna, pokretnu i nepokretnu imovinu).

Prilikom revizije SS u funkciji revizor će prekontrolisati da li se obračunava amortizacija na sva sredstva na koja bi po standardima morala.
· Amortizacija je nerijetko slučaj uštimavanja od strane računovođa

· Logična kontrola za menadžment – amortizacija iz godine u godinu mora biti približno jednaka

· Jedna od upita menadžmenta računovođama je npr. nemojte da ove godine poslujemo sa gubitkom pa računovođa ''uštine'' na amortizaciji. Revizoru mora biti jasno da amortizacija iz godine u godinu ne može puno odstupati bez razloga npr. prodaja, isključenje itd. Amortizacija je obavezan trošak.

· Amortizacija preko propisnaih iznosa je opreziva u poreskom bilansu.

Prilikom revizije trošenja SS, revizor je dužan da provjeri da li preduzeće ima ''pravilnik o korištenju SS'' (sastavni dio pravilnika je amortizacija), a neki ga zovu i ''pravilnik o amortizaciji''. Preduzeće mora imati pravilnik o korištenju stalnih sredstava (pravilnik o amortizaciji) jer u njemu stoji koja ćemo sredstva amortizacije funkcionalno a koje vremenski tretirati. Pravilnik o kalu rasturu, kvaru i lomu mora imati firma, u suprotnom sve ide u rashod, a rashod je oporeziv. Pravilnikom o amortizaciji utvrđuje se metoda otpisa ali i provjerava da li su naša stalna sredstva imali svoja mjesta u nomenklaturi. Ako nema sredstava u nomenklaturi mora se naći približna grupa sredstava kojoj ta sredstva pripadaju. 
· U zgradi ima lift, naša je volja hoćmo li lift amortizovati po stopi za građevinske objekte ili po stopi za sredstva. Isti slučaj je i sa velikim tepisima u hotelu kroz amortizaciju hotela ili samostalno, pokretne stepenice i sl. Moramo to odmah odlučiti prilikom kvalifikacije sredstva -  ne može naknadno.

Prilikom revizije amortizacije, revizor mora prekontrolisati primjenu standarda 16. tj. upoznati se sa činjenicom da li je prilikom ulaganja u SS određeno stalno sredstvo tretirano kroz investiciju ili je to ulaganje tretirano održavanjem. (Potrošeni materijal u vlastita ulaganja u SS da bi se rashodi izbjegli, ne možemo znati otkriti grešku ako je ne znamo napraviti odnosno rekonstruirati).

Iako se smatra da je amortizacija neoporezivi trošak, mora se voditi računa da u strukturi troškova pune cijene koštanja svi troškovi se uračunavaju u osnovicu obračuna PDV-a, to znači da se i na vrijednost amortizacije plaća PDV. PDV je bolji za SS nego porez na promet. Rasipničkim ponašanjem može se izbjeći PDV, jer taj materijal ne ide u cijenu koštanja proizvoda a samim tim ide u rashode. Prilikom revizije troškova može se dogoditi da amortizacija bude uključena u rashode zbog sistema obračuna troškova ili zbog neiskorištenosti kapaciteta (funkcionalna amortizacija) tako da revizor mora obratiti pažnju na interni obračun PDV-a za vrijednost rashoda koji su direktno došli iz troškova. Kad se troškovi direktno prenose na rashode, mora se praviti ''interni nalog PDV-a''.
· Kod revizije nema zastarjelosti, dok relativni rok zastarjelosti kod poreza je 5 godina, a apsolutni rok je 10 godina, ako je pokrenuta sudska rasprava. Amortizacija je ipak oporeziv trošak. Za stalna sredstva rok povrata PDV-a je 10. god (svake godine 1/10). U konačnici nabavka stalnog sredstva ispada neoporeziva (s obzirom da se on vraća). Rasipničko ponašanje prema supstanci učinka je rashod a ne trošak (Standard 2.) Za nenamjensko trošenje iznad kala vodi se interni obračun PDV-a. Prilikom revizije troškova može se dogoditi da i amortizacija bude uključena u rashode zbog sistema obračuna ili zbog neiskorištenosti kapaciteta (funkcionalna amortizacija) tako da revizor mora obratiti pažnju na interni obračun PDV-a za vrijednost rashoda koji su došli direktno iz trošlova.
Prilikom otuđenja sredstava potrebno je obezbjediti odluku o otuđenju (prema zakonu o privrednim društvima). Prilikom otuđenja po sistemu prodaje, revizor će uporediti odluku o prodaji sa analitičkom karticom SS (utvrditi identitet), kad se to sve podudari znaće se šta se prodaje.
· SS se nikad u prvom krugu prodaje ne nudi ispod knjigovodstvene vrijednosti, a u drugom kod javnih preduzeća se smije smanjiti za 10%, u trećem za još 10% , te do 50% u narednom krugu, a ako se ne proda ide se na pogodbu.

Revizor će prekontrolisati odnos prodaje SS prema fiskalnim obavezama (uskladiti sa zakonom o PDV-u i zakonom o prometu nekretnina). 
· Ako se proda novo sredstvo koje nije stavljeno u funkciju, ono predstavlja robu. Povrat PDV-a će biti u sljedećem mjesecu a ne kroz 10 godina. U tom slučaju mora se promjeniti odluka o nabavci SS (ona se stornira), a sredstvo se tretira kao roba. Ako se mašina bar 1 dan stavi u upotrebu, ne plaćamo ni mi niti kupac PDV. Ako se kupila stara mašina i proda se a da nije stavljena u upotrebu mora se obračunati PDV. Ukoliko nije prepoznat poreski obveznik onda se prodavac smatra istim. Za otuđenje stalnog sredstva neplaća se PDV.

Revizor je dužan da prekontroliše sadašnju vrijednost otuđenog sredstva po principu prodaje, jer se može dogoditi greška zbog promjene amortizacije (ako rashodujemo mašinu amortizacija se obračunava do kraja godine, a ako mašinu prodamo amortizacija se obračunava do kraja mjeseca kada je prodata).

U revizorskim procedurama revizor treba obratiti pažnju da li je prilikom prodaje odobren popust kupcu.
· Treba razlikovati da li je popust dat zbog kvara ili nemogućnosti prodaje ili je to dato zbog komercijalnih odnosa sa kupcem. Popusti se u ovom slučaju tretiraju kao ostali rashodi.

Prilikom prodaje nekretnina kao stalnih sredstava u funkciji pravnog lica, treba obratiti pažnju na porez na promet nekretnina (ovi su porezi riješeni kantonalnim zakonom). Kod pravnih lica, kupac mora da snosi obavezu poreza na promet nekretninama. Kod istovremene kupovine i prodaje nekretnine, porez se plaća na razliku iznosa.
· U prometu između fizičkih lica obaveznik poreza može biti ugovoren (prodavac ili kupac), a ako nije ugovoren plaća ga kupac. A kod kupoprodaje između pravnih lica i fizičkih i pravnih lica porez plaća kupac.

Prilikom donacije SS revizor je dužan da provjeri procedure (pravilnike i odluke o poklonu) skupštine i nadzornog odbora.
· Kada se sretstva poklanjaju ista je procedura kao i kod prodaje, u sistemu PDV-a. Poklon ne smije preći vrijednost od 0,5% prihoda, čeka nas porez na dobit. Prema ''zakonu o poklonu''  porez je 5% za nekretnine, 10% za pokrene stvari, dok je kod ''zakona o dobiti'' do 0,5% prihoda neoporezivo, a preko sa 30%. Ako poklonjena vrijednost i u jednoj godini prelazi 2.000 KM i između građanskih lica postoji obaveza plaćanja poreza u iznosu od 10%. Možemo pokloniti nešto što je veće vrijednosti od 200 KM u više puta tokom više godina, tada izbjegavamo plaćanje poreza. Promet nekretnina je oporeziv sa 5%, dok je kod poklona porez 6%. Da bi uštedili taj 1%, moramo imati dokaz da je to plaćeno, dok kod polona to ne treba. Kod poklona, treba prvo izvršiti proces otpisa, pa onda poklanjati. Kod poklanjanja mašine poželjno je mašinu prethodno otpisati kako bi izbjegli plaćanje poreza (sredstva koja imaju vrijednost 0). Amortizaciju poklona vršimo do kraja mjeseca.
Prilikom utvrđivanja manjkova, revizor će provjeriti da li su ispoštovane procedure utvrđivanja manjkova i njegove vrijednosti, kao i karakter sredstava koje je u manjku. S obzirom da je manjak moguće nadoknaditi na više načina potrebno je provjerit ispravnost odluke o zaduženju za manjak (ne smije se tražiti nadoknada vrijednosti i od npr. radnika i od osiguranja, ne smije se imati 2 prihoda po istom sredstvu). Kada je manjak na teret pravnog lica, neće se obračunavat PDV ukoliko je sredstvo već bilo u upotrebi. 
Smanjenje sredstava usljed ekonomske i moralne zastarjelosti je volja pravnog lica (standard 36), a to je jedan od načina da se isključe vrijednosti sredstava bez plaćanja PDV-a. 
· Ne prenosimo troškove amortizacije na cijenu koštanja - manja cijena, na početku ćemo doživjeti nagli pad kapitala a nakon toga dolazi do stalnog rasta - standard 36). Amortizacija i plate u proizvodnji i trgovinskoj djelatnosti su različito podložne PDV-u, što predstavlja propust ZoPDV-u.
Pravnom licu je dato ograničenje da ne može smanjenje SS vršiti u značajnim vrijednostima koje nije u stanju nadoknaditi iz rezultata. Prevelika smanjenja imaju negativno dejstvo (veliku maržu) i veći PDV. 
· Neoperativna dobit je najbolja mjera po kojoj ćemo smanjiti vrijednost sredstva. Reklasifikacija SS je moguća samo kod npr. srušene zgrade, da se ostatak proda kao materijal i sl. odnosno SS postaje tekuće što utiče na likvidnost i stepen solventnosti što može biti značajan parametar kod dobijanja kredita i sl. od finansijskih institucija).
REVIZIJA ZALIHA
Prilikom revizije zaliha, potrebno je poštujući zahtjeve standarda 2., obezbjediti mogućnost provjere dokaza uspostavljanja vrijednosti zaliha, kao i mogućnost provjere klasifikacije. Pravno lice mora uspostaviti pravilnik o evidenciji i korištenju zaliha. Revizorski standardi insistiraju na uspostavljanju procedura, (pravila ponašanja) prilikom prijema, korištenja i otuđenja zaliha. Prema revizorskim standardima smatra se da pravilno korištenje mora biti u direktnoj vezi sa pravilno urađenom procedurom. Zato ćemo u procedurama o kružnom kretanju dokumentacije morati prepoznati koji postupci zahtjevaju koju dokumentaciju i koliko primjeraka. 
· Moramo imati odluke o kupovini zaliha, prodaji mašina, dok ne trebamo odluke o prodaji tekućih sredstava. Pravilnik o korištenju zaliha nije strogo povjerljiv te se može preuzimati (prepisivati) iz drugih preduzeća.

U skladu sa pribavljanjem zaliha, zalihama je potrebno obezbjediti dokument koji govori o vrijednosti kao što je faktura i dokument koji govori o količini a to je otpremnica.

· Faktura nije dokument koji ima navedenu količinu već je samo osnov za knjiženje, dok je otpremnica dokument o količini. Otpremnica se ispostavlja u dva primjerka i po prijemu i potpisu se vraća jedan primjerak pošiljaocu. Jedan primjerak je za kupca a drugi za prodavca koji može očekivati naplatu ukoliko je otpremnica potpisana i ovjerena. Otpremnica je značajan dokument za transport. Količinskog rabata nema na fakturi ali ga ima na otpremnici. Otpremnica ne treba u maloprodaji gdje je kupac nepoznat, ona se piše poznatom kupcu, prati fakturu i evidentira količine prodate robe. Potpisom otpremnice kupac potvrđuje prijem robe (količina i kvalitet). Ne možemo umjesto količinskog rabata dati kalo. Prodavac ne može platiti carinu kupcu. U cijenu se ne mogu uračunati povratne državne obaveze. Zbog toga PDV nije u sastavu cijene zaliha. U kalkulaciju sticanja sredstva, ne mogu se uzimati obaveze koje će preduzeće dobiti naknadno od države, zato nema PDV-a na zalihama kao troška sticanja. Bilo koji porez koji nam se vraća ne smije biti trošak sticanja.

Revizoru je obaveza da pažljivo prekontroliše kalkulaciju vrijednosti sticanja zaliha. Imajući u vidu da su vrijednosti različite, moramo provjeriti dokumentaciju ili dokaze uspostavljanja fer vrijednosti.

· Rabat koji je objavljen na fakturi ne uračunava se u cijenu sticanja zaliha. Rabat naknadno objavljen ne smije mijenjati cijenu sticanja. Rabat se priznaje samo ako se ispoštuju klauzule (npr. Plaća se u roku ). Zakon o PDV-u poštuje rok. 
Revizor će posebno se zainteresovati da u procedurama propiše načine utvrđivanja fer vrijednosti jer su to često poslovne promjene pogodne za friziranje informacija. Revizor ne smije tolerisati fiktivne viškove da bi se pokrio gubitak. Revizor je obavezan da prisustvuej inventuri. 

· Postoje mnoge podvale revizorima pred inventuru (trgovac trgovcu pozajmi robu samo za inventuru, fiktivno se proda roba npr. Izdamo fiktivnu fakturu a robu ne i navodno vraćanje robe poslije inventure). Mudrost revizora će se ogledati u tome da u slučaju sumnje nađe razloga za ponovnu provjeru zaliha nakon nekoliko dana.
Revizoru je obaveza da posebno obrati pažnju na kretanje zaliha neposredno pred godišnji popis, pred sastavljanje finansijskih izvještaja jer je u praksi moguće da je premještanje zaliha fiktivno. Revizor treba provjeriti fakture i otpremnice u periodu pred sačinjavanje izvještaja koje takodje mogu biti sačinjene sa određenom namjerom friziranja informacija (onakve kakve mi želimo informacije). 
· Kod privatnih preduzeća nema potrebe friziranja informacija (osim kad trebamo kredit) jer sami sebi potkradamo određene informacije.
Revizor je dužan da provjeri na koji način je se izvršilo knjiženje povrata zaliha. 
· Robe se odvezu i vrate se, ali se transportni troškovi moraju platiti.

Prilikom revizije povrata zaliha u inostranstvo, mora se zatražiti povrat carine i taksi koje su plaćene prilikom uvoza, kao i povrat PDV-a. Carinarnica preko koje se uvezao materijal po zakonu je dužna ovjeriti povrat. Mora se na granični prelaz preko kojeg se uvezla roba na isti i vratiti. Pravno lice nema pravo na kamatu za povrat carine i poreza bez obzira što se iznos vraća. Rok za povrat carine u tom slučaju je 45 dana, a 15 dana je rok u kojem vlasnik ima pravo podnijet zahtjev za povrat od ovjere carinskog izlaza robe, u protivnom neće dobiti povrat carine..
· 45 dana nakon podnošenja zahtjeva imamo pravo na zateznu kamatu. Carinik strogo provjerava vraćenu količinu i ne mora priznati onu koju priznaje i dobavljač, te automatski ne mora carina doći u obavezu povrata cjelokupne carine.
Prilikom revizije vrijednosti zaliha, moramo obratiti pažnju na uključivanje kamata u vrijednost zaliha i provjerit da li je to uključenje u skladu sa standardom 23. 
· Ako je kamata uključena u vrijednost zaliha ona je oporeziva. 
Revizor je obavezan da proprati primjenu standarda 2. u onom području u kojem nas obavezuje da se raskošno ponašanje sa zalihama prizna kao rashod.
Prilikom revizije zaliha, revizor je dužan da napravi procjenu potrebne optimalne količine zaliha kako bi se kroz to uskladile obaveze ili eventualno promjenila likvidnost. Tako će se revizor zainteresovati za uslove nabavke kao i mogućnost kontinuirane nabave zaliha.
Kod revizije zaliha posebno treba uspostaviti metodologiju jedne mjere u drugu, kako se nebi izgubila tu određena vrijednost, tj. ako određenu količinu nabavljamo u kubicima ili kilogramima a prodajemo u komadima ili kvadratnim metrima.
REVIZIJA KUPACA (POTRAŽIVANJA)

Prilikom revizije potraživanja, potrebno je provesti test usklađenosti između glavne knjige i dnevnika evidencije kao i između sintetičke i analitičke evidencije. Ova usklađenost omogućuje nam da se provjeri da li su evidencije sveobuhvatne i da li je identična vrijednost. Pravno lice potraživanja može da evidentira kroz sljedeće dokumente:
1. faktura
2. ugovor (zakupnina)
3. odluku o zaduženju (manjak na teret zaposlenih)
KIF je pomoćna evidencija za revizora.

Prilikom provođenja testova kod prodaje zaliha potrebno je provesti formalnu kontrolu da li je prodata količina na fakturama isknjižena sa zaliha i da li je saldo na zalihama korigovan za izlaz adekvatan početnom saldu i ulazu zaliha.

· Fiktivne fakture su jedan od načina prenosa novca iz jednog preduzeća u drugo preduzeće, s obzirom da preduzeća ne mogu vršiti finansijsko kreditiranje prema RS 30. Fakturu mora pratiti otpremnica, za količinu. Sva potraživanja ne mora pratiti ugovor, može to biti i ugovor o zakupu kojeg može pratiti faktura ili otpremnica. Potraživanja mogu nastati i po osnovu odluka.
U daljnjoj proceduri provođenja testova potrebno je provjeriti rokove naplata (dospjeća potraživanja), tj. kvaliteta potraživanja. Testovima ročnosti i kvaliteta potraživanja uočit ćemo da li za neko potraživanje trebamo pisati opomene ili je trebalo poslati tužbu. Podnošenje tužbe nije zakonom obavezno ali je moratorij na potraživanje između pravnih lica 3 godine.
· Zatezna kamata se ne vidi na fakturi, obično se ne fakturiše, postoji odluka suda, a ako je druga strana zahtjeva mi je moramo na fakturi naglasiti da je to zatezna kamata jer su fakture (uobičajene) oporezive a zatezne kamate ne. Revizor treba svaku grupu potraživanja tabelarno predstaviti. 
Prilikom revizije potraživnja potrebno je posebno obratiti pažnju na sumnjiva i sporna potraživnja kako bi revizor dao procjenu mogućnosti naplate kao i mogućnosti obračuna zatezne kamate. Prilikom ovakvih procjena revizor će biti u saradnji sa advokatom preduzeća ili ukoliko advokata nema, sa pravnikom koji vodi ovakve procese. S obzirom da je zabranjeno prema standardu da se u revizorskom mišljenju spominju imena vještaka, advokata i sl. revizor će u zapisniku moći navesti ime kontakt osobe ali to ostaje samo kao interna informacija. Sva odgovornost za pouzdanost procjene kvaliteta potraživanja ostaje na revizoru i njegovoj sposobnosti da procjeni nivo pouzdanosti saradnika. 
Prilikom revizije ugovora potrebno je provjeriti nivo usklađenosti takvih potraživanja sa vremenskim razgraničenjima. Obezbjeđenje naplate prilikom odloženih rokova, revizor treba posebno provjeriti kako nebi bilo mogućnosti da se iz tako formalnih razloga u nekom budućem periodu mora odustati od potraživanja. Zbog toga sve više u praksi u značajnim transakacijama, preduzeća međusobno traže finansijsku garanciju kao instrument obezbjeđenja.
· Finansijska garancija može biti različitog karaktera- svrhe:
1. prenosiva (finansijska) – možemo njome mi garanovati, prenijeti je, za svoje obaveze, dati bilo kojoj banci da je unovči.
2. neprenosiva – kada nemamo veliku potrebu za plaćanje svojih obaveza.

3. opoziva – možemo je banci ranije podnijeti (prije roka) na naplatu uz diskont

4. neopozva – moramo čekat istek roka garancije.
Ove opcije se navode u podnaslovu garancije.

· Revolving garancija ili kredit omogučava zaduženje kontinuirano do određenog iznosa u određenom roku (npr. 100.000 KM na godinu, možemo vraćati i podizati tokom cijele godine do 100.000 KM bez pojedinačnog odobravanja kreditnog odbora).
U skladu sa revizorskim procedurama, potrebno je provjeriti vrijednost ugovora koji se pojavljuju između pravnih lica i advokatskih kancelarija, kao i procjenu i realnost naknada. S obzirom da se može dogoditi i rodbinska povezanost između menadžmenta i advokata, revizor treba takvu činjenicu objaviti kako bi vlasnik kapitala mogao eventualno mogao inzistirati na promjeni advokatske kancelarije.
· Revizor ne smije na na koga inicirati krivicu, samo napomenuti o eventualnoj greški

Prilikom revizije potraživanja, revizor ne smije propustiti informaciju jesu li tokom fakturisanja ili ugovaranja odobravani popusti, kao i to da li su blagovremeno odobravani ili naknadno.

· Blagovremeno – kod sastavljanja fakture ili upisano u ugovoru (nema poreza)
· Popust važi za ugovoreni rok plaćanja, u slučaju proteka vremena popust opozivamo i šaljemo pismo i fakturu za odobreni popust, popust storniramo.
Revizor će prekontrolisati naplatu faktura sa popustom tj. da li je bilo odobrenih popusta koji nisu stornirani u sumnjivim i spornim potraživanjima.

· Ukoliko popust probije rok plaćanja, a mi ne prenesemo na kupca obavezu plaćanja popusta i poreza, mi moramo platiti porez za svog kupca.
· Izvoz je oslobođen također PDV-a ali je država dala rok naplate 180 dana, ako naplata ne bude izvršena moramo platiti PDV.
· Rabat maksimalno može ići do nivoa marže, ne smije ići u neto prodajnu vrijednost kao ni marža.

· Standard 2. - vraćanje neto prodajne vrijednosti na trošak sticanja vrši se storniranjem rashoda.

Prilikom definisanja neto prodajne vrijednosti kao fakturne vrijednosti kupcu, revizor treba prekontrolisati takve fakture kako nebi na njima bilo upisanih rabata ili marži. Neto prodajna vrijednost ne može imati rabat ili maržu jer je obračunom narušena supstanca troška sticanja, tako da bi to bilo nedozvoljena radnja. Ako bi se neto prodajna vrijednost vratila na prodajnu, tada je potrebno provesti storniranje rashoda do nivoa troška sticanja, onda tek potom priznati razliku u cijeni i eventualni popust.
Prilikom revizje potraživnja potrebno je obratiti pažnju na količinski rabat koji se po isteku roka plaćanja, ukoliko potraživanje nije naplaćeno, treba posebno fakturisati vodeći računa o porezu.

· Ako je popust vrijednosno dovoljno je poslati pismo – obavjest da popust više ne važi jer je ukupan iznos napisan na fakturi.
Revizija potraživanja podrazumijeva i promjenu (reklasifikaciju) potraživanja (promjenu ročnosti ili eventualno razmjenu potraživanja za neki drugi oblik sredstva, nenovčani).

· Međunarodna praksa poručuje, da bez obzira na koji se način potraživanje naplati (u novcu, sredstvom i sl ) ako je plaćen u roku, popust trebamo prihvatiti.
· Ukoliko naplata potraživanja se dogodi u ugovornom roku sa sredstvima nenovčanog oblika potraživanja, ostaju na nivou ugovorenih (sa popustom). 

S obzirom da se sporna potraživnja najčešće završavaju sa sudskim troškovima i zateznim kamatama, revizor će dati svoj osvrt na sudska rješenja i provjeriti da li su ona izvršena kako nebi dolazilo do formalnih prihoda po osnovu zateznih kamata i sudskih troškova koji se naknadno moraju otpisati.

· Sudska riješenja se drže u vanbilansnoj evidenciji do izvršenja a kada se izvrše stavljaju se na prihod i razdvaja se na prihode po osnovu otpisanih potraživanja, po osonovu zateznih kamata i po osnovu sudskih troškova (ostalih).

Uobičajeno je da u sudskom postupku sud strane poziva na nagodbu. Bez obzira na sudsko riješenje koje bi trebalo da bude izdato po mišljenju sudije, postignuta nagodba se mora uvažiti.
REVIZIJA NABAVKI I POVEZANIH RAČUNA
Kod procedura nabavki sredstava, potrebno je provjeriti dokumentaciju kojom je pravno lice dužno regulisati postupke nabavke sredstva (stalnih ili tekućih). Kod nabavke sredstava, revizor razmatra procedure nabavke usluga iako usluge nemaju karakter sredstava ali za posljedicu mogu da imaju sredstva, pa se zbog toga provode iste procedure. 
Kod nabavke SS moraju se definisati potrebe obrazložene razlozima, iz razloga što podrazumijevaju najčešće odliv novca jednokratno a korist koja pristiže u pravno lice raspoređena je na duži vremenski rok. Ima slučajeva kada se korist manifestuje kroz amortizaciju i kada se korist indirektno prenosi na dobit. S obzirom da bilansi kod izvještavanja pomažu da se sagleda odnos novčanih tokova prema B.S. i B.U. njihova neravnoteža zahtjeva posebne procedure. 

Kada se govori o reviziji povezanih računa, onda se u direktnu vezu može dovesti vrijednost SS, trošak amortizacije obračunat u zalihama i trošak naplaćen kroz potraživnja. Problemi revizoru se pojavljuju kod procjene SS koja se koriste, ali za posljedicu nemaju amortizaciju. Mogućnost povezanih računa naknade izgubljene supstance ostaje u promjeni standarda 36. (smanjenja vrijednosti) ili u primjeni povećanja koristi kao posljedica revalorizacije. 
Povezani računi koristi takvih sredstava ogledaju se kroz račune obaveza i račune kapitala, ali samo kao knjigovodstvena obračunska kategorija. Revizor će obratiti pažnju na proceduru nabavke sredstava i stavljanje sredstava u funkciju. Ukoliko postoje velike vremenske razlike, tada će revizor morati da analizira razloge uvezanih interesa koji su rezultirali nabavkom ali ne i korištenjem. Takvu pojavu će okarakterisati kao smanjenje mogućnosti likvidnosti pravnog lica a posebno kada je takva sredstva moguće regularno nabaviti sa tržišta i ako cijene ne rastu. 
Revizora će posebno interesovati u procesu nabavke da li su nabavljena SS nova ili su već korištena, da li postoji značajna razlika u cijeni nabavke. Revizor trebao obratiti pažnju da se u praksi u procedurama nabavke koriste tzv. profakture ili predračuni koji po svojoj formi i drugim elementima je identičan fakturi (ima evidencioni broj računa i zbog toga može doći do zloupotrebe).
· Profaktura – čest oblik pranja novca, nema otpremnice, zapisnika o prijemu, troškova i sl. To je samo nalog da mi platimo sredstva unaprijed. Nakon profakture, dolazi fakture i ostala dokumentacija. Pošto smo platili profakturu, revizor mora obratiti pažnju da je došlo do nenamjenskog odliva novca ukoliko se i profakutura ponovno plati.
· Profakturu ne smijemo knjižiti, nego kada je platimo knjižimo je kao avans, a ne na dobavljače. Profaktura nema popusta, nelogično je da ima, tako da ukoliko dođe do popusta ili obračunatih kamata, javljaju se određeni problemi.

Prilikom kupovine to jest nabavke sredstava, treba posebno obratiti pažnju na procjenjene vrijednosti kod kupovine rabljene opreme.

· Nabavka mašine sa rezervnim dijelovima čest oblik odliva kapitala (nepovratno).
U procesu nabavke treba obratiti pažnju na opremu koja koristi potrošni materijal tačno formaliziran i nepostoji mogućnost zamjene (mašine koje koriste samo jednu vrstu materijala). 

· Tako se može kroz materijal (gdje je velika zarada) nadoknaditi niska cijena koja je ponuđena na tenderu. Na ovaj način ćemo imati znatno veći rashod preko materijala nego što bi ga imali da smo kupili skuplju mašinu (sa većim troškom amortizacije)
· Posebno dakle treba obratiti pažnju na stvari koje se nevide - neznačajne su u momentu same nabave (specificirani materijal, garantni rok, servisne usluge).

Prilikom postupka nabavke, uvezani interesi mogu se pojaviti kao posljedica pružanja usluga (edukacije) koje mogu biti permanentno ugovorene i da se kroz takvu edukaciju naplaćuju usluge koje zamjenjuju eventualno dio vrijednosti održavanja opreme. Revizor se kroz svoju praksu počinje zanimati da li je poslije takve edukacije došlo do novih nabavki repromaterijala, rezervnih dijelova ili eventualno do prijedloga da se nabavi nova mašina.
· Davanja proizvoda džaba je donacija na što se plaća porez na donaciju, ali već za 1KM to nije donacija nego neto prodajna vrijednost (paketi sa mobitelima).
· Ne treba dozvoliti davanje sredstava džabe, treba radije sugerirati minimlnu cijenu (zbog poreza na donaciju).

U proceduri nabavke zaliha, posebno za reviziju je važno da provjeri povezanost kupaca i dobavljača kroz odluke o popustima, uslove plaćanja (kreditiranje i na koji rok, kamatu). 

Prilikom nabavki tekućih sredstava, važnu ulogu ima procjena optimalnih zaliha. Mogućnost procjene optimalnih zaliha se uspostavlja na relaciji ciklusa potrošnje i mogućnosti kontinuirane nabave. To znači da se optimum ne može podvesti samo pod potrošnju već mora da sadrži i druge faktore kao što su likvidnost, mogućnost obezbjeđenja zaliha iz tuđih izvora. Zbog toga nije formalno da revizor insistira na uspostavljanju nivoa optimalnih zaliha jer će tako spriječiti nenamjensko odlivanje.
· Deflacija dovodi do viška novca i obično je negativna po preduzeće (rasipničko ponašanje), ako cijena pada ne mora značiti da trebamo dodatno nabaviti novca
Prilikom nabavke usluga teško će biti revizoru da uspostavi veze između povezanih interesa i provjeri korisnost takvih usluga. Revizor će u prikupljanju dokaza poslužiti se metodologijom intervjua, tj. izjava onih koji znaju za pojavu  kao i onih koji za takvu pojavu manje znaju. 
Kod usluga se pojavljuje posebna mogućnost uvezanih interesa koji se podvode i pod pojavu otkazivanja ugovora u kome su definisane posljedice raskida koje se uglavnom plaćaju određenim penalima zbog raskidanja ugovora, što se podvodi pod pojam štete nanesene u ugovaranju a ne izvršenju.
· Revizor mora da se zanima za raskinute ugovore i razloge njihovog raskida, posebno kod usluga.

Fakturisanje nabavke od strane dobavljača za robe koje se uopšte neće isporučiti su takođe pozicije koje revizor treba analizirati i probati prekontrolisati.

U reviziji nabavki naići ćemo i na fakture iza kojih je izvršen povrat nabavljene količine. U takvom slučaju revizor se treba zabaviti ispitivanjem razloga povrata. 
Ako revizor naiđe na više faktura koje se ne plaćaju za razliku od drugih troškova koji se uredno izmiruju i plaćaju fakture, treba provesti procedure ispitivanja razloga neplaćanja određenih faktura kako bi doveo u vezu povezane interese. Uz ovakav slučaj potrebno je da revizor potraži ugovor sa takvim dobavljačem ukoliko postoji, i da u ugovoru pokuša naći razloge povezanih interesa. 
Prikazivanja zaliha u tuđem skladištu u procedurama nabavke pod uslovom da se skladište plaća treba biti za revizora razlog da analizira nabavku koja je mogla biti ugovorena sa dobavljačem na određeni rok.
· U slučaju budućeg rasta cijena treba procjeniti da li je opravdano robu kupiti pa je držati u tuđem skladištu, platiti je a tražiti isporuku naknadno ili jednostavno kupiti je kasnije kada je cijena porasla.

· Ujedno plaćanje nabavke uz čekanje njene isporuke nerijetko prati popust od strane dobavljača - ekonomski fenomen.
REVIZIJA PLATA I POVEZANIH RAČUNA
Usklađenost troškova plata mora se izvršiti sa zakonskim propisima, računovodstvenim standardima i internim aktima. Sa zakonskim propisima usklađenost podrazumijeva regulisanje pojma plate i obaveza (poreza i doprinosa) kao i načina na koji se te obaveze mogu platiti.

Revizija uporedivosti kojoj je za cilj uporedivost sa zakonskim rješenjima, treba sagledati odnos prema statutu pravnog lica obavezu plate i naknade plata. Zbog toga treba obratiti pažnju u revizorskom mišljenju na pravna lica koja posluju negativno ili su u nelikvidnoj situaciji. Kod pravnih lica čiji je posljednji objavljeni rezultat negativan, plate se ne smiju isplaćivati iznad prosjeka u Federaciji objavljenog za zadnja tri mjeseca. Kod pravnih lica kod kojih je gubitak registrovan u zadnje dvije godine, plate moraju biti obračunate na nivou minimalnih plata. Ovo zakonsko rješenje podrazmjeva da se kroz plate doprinese izlasku iz krize, ali samim tim da pravno lice ima za pretpostavku izlazak iz krizne situacije, kroz smanjene obaveze prema državi. 
Zakonom je rješeno da je minimalna plata uspostavljena na nivou 55% od prosječne plate. 
· Zakonska odredba toplog obroka zadržana u državama ex. Jugoslavije u zapadnom svijetu ne postoji. Topli obrok isključuje se iz radnog vremena, uključuje se u penziju i nije oporeziva. Standard 19. reguliše primanja zaposlenih za vrijeme rada i nakon isteka radnog perioda (staža). Standard rada podrazumjeva 40 godina radnog staža, a poslije rada (radnog staža) ima se pravo na penziju. 
· Međunarodnim standardom se razdvaja penzioni fond na dva dijela:
1. prvi koji poslodavac odvaja obavezno;
2. drugi koji će oni koji su zainteresovani uplaćivat u privatni penzioni fond;

    Za formiranje privatnih penzionih fondova osnovni ulog će biti 30 mil. KM i procedure osnivanja ovih 
    fondova su strožije od banaka. 

Prilikom revizije plata i naknada plata revizor posebno treba razdvojiti naknade plata sa punim doprinosima od naknada sa smanjenim doprinosima, kako nebi došlo do nerealnog obračuna obaveza prema fondovima. 
· Postoji pravilnik o nagrađivanju, poslije toga postoje odluke. Plata se može smanjiti, menadžer to radi odlukom na osnovu pravilnika na određeno vrijeme.
· Zakon o platama: poslodavac zaključuje ugovorom naknade radnicima. 
Kod revizije plata, revizor će provjeriti da li su plate obračunate u skladu sa zakonom o platama - ugovorom o platama (ugovor o platama mora biti usklađen sa sistematizacijom radnih zadataka). Obračun plata je obavezan bez obzira na likvidnost i mogućnost plaćanja sve dok nadležni ne promjeni odluku. 
· Poslodavac mora prema zakonu obračunati regres ne prema visini plate koju prima radnik, nego prema prosječnoj plati u FBiH koja je 600KM, ukoliko je prosječna plata veća. Odnosno, uzima se plata koja je povoljnija za radnika. (ista stvar je i sa bolovanjem gdje je naknada za trudničko bolovanje veća od same plate).
Briga oko uredno obračunate plate, poreza i doprinosa jeste i u tome da određeni povezani računi budu u skladu sa računovodstvenim standardima priznati u izvještaju. Prvi povezani računi su računi zaliha i obaveza a zatim gotovine rashoda i kapitala. Neobračunata obaveza je suprotna zakonima i standardima i neće biti informacija u izvještaju tačne. Posebno treba obratiti pažnju na upozorenje iz standarda da troškovi plata i naknada plata koji za rezultat nemaju učinak trebaju bitu priznati kao rashodi. (preko rn. 371 na rashode)
S obzirom da je obavezno knjiženje plata i  naknada plata u bruto iznosu, plaćanje ne mora biti usklađeno sa datumom evidencije obaveza. Ukoliko se prilikom revizije pokaže da su plate ispuštene iz knjiženja u predhodnom periodu, revizor će u skladu sa standardom 1. i standardom 8. zatražiti korekciju knjiženja i uskladiti evidenciju povezanih računa sa zakonom i pravilnikom o nagrađivanju. Standardi zahtjevaju korekciju pojedinačno za svaki period, što podrazumijeva usklađenost svih finansijskih izvještaja sa greškom koja se otklanja. 
· Standardi zabranjuju kumulativnu ispravku greške u jedno vrijeme, već moramo korigovati svaku grešku u onom periodu kada je ona nastala, u protivnom može doći do pojave gubitka koji će se vući više od 2 godine, pa povlači pitanje eventualnog stečaja i likvidacije. 
· Neizdavanje računa prvi put zahtjeva kaznu a tek kada se to tri puta ponovi inspektor može zapečatiti firmu.
Prema važećim standardima, korekciju greške iz predhodnih godina ostavlja mogućnost da se finansiske vrijednosti pernese samo u rashode jer nije sigurna da postoji supstanca koja će grešku prihvatiti.
Korekcija plata i naknada plata koja se treba izvršiti sa zaključno 2005. godinom obuhvata i korekciju i poreza na promet a kasnije korekciju i PDV-a. Ovakva promjena informacije odraziće se i na promjenu kapitala (jedan od važnijih povezanih računa). 
· Obaveze prema državi zastarijevaju nakon 5 godina, dok obaveze za plate nikad.

· Standard 1. i 8. ne primjenjuju se za tekuću godinu nego na prethodnu. Plata ne zastarijeva, ona je utuživa i nakon 10 godina i više. 
Smanjenje kapitala je neminovno kao posljedica revizije plata u slučaju propusta u obračunima. Posljedica se dva puta manifestuje na kapitalu. Jedan put kroz negativan rezultat a drugi put kroz bilansnu ravnotežu. (Aktiva - Uvećane obaveze = Smanjenje kapitala)
Ukoliko su obaveze prema platama isplaćene kroz smanjenja zaliha, revizor ne smije zaboravit poreske obaveze, kao da su zalihe prodate a potom isplaćene plate. Revizor će upozoriti na dan kada su tako isplaćene plate da je trebalo tog dana platiti i obaveze prema državi. 
Ukoliko se plate isplaćene sa blagajne, revizor će upozoriti da tog dana se plate i obaveze prema državi. Ako su plate isplaćene sa ŽR na blagajnu, blagajnik u banci ne smije pustiti takav nalog ako nema dokaze da su plaćene obaveze prema državi.
· Zakonom ukinut blagajnički maksimum.

Maksimalni topli obroci su 2% od prosječne plate po radnom danu. Nije uobičajeno maximalan topli obrok a minimalna plata, ali je ovo veliki zakonski propust koji se može legalno primjenjivati u smislu da se radniku legalno isplati topli obrok (bez poreskih opterećenja a ne plata). Posebno treba obratiti pažnju o riziku revizora kod ovih kategorija. 

REVIZIJA OBAVEZA

Prema RS, obaveze predstavljaju obaveze na osnovu stečenih sredstava ili obavljenih usluga iz prošlosti za koje do danas nije izvršeno plaćanje. Prema RS postoji mogućnost formiranja obaveza koje nisu rezultat sticanja sredstava ili usluga već su rezultat prava sticanja drugih lica koja su regulisana zakonom. Zbog toga, prema standardu postoje osnovne i izvedene obaveze. Pod osnovnom obavezom podrazumjevamo obavezu na osnovu ugovora ili fakture, a pod izvedenom obavezom obavezu koja se plaća kao vrijednost naknade novca u vremenu čekanja izvršenja osnovne obaveze. Obaveze su prihvaćene kao kratkoročne ili dugoročne. Njihova uloga prema ročnosti jeste u tome da se može sagledati likvidnost ili solventnost. 
Prilikom revizije obaveza, potrebno je detaljno provjeriti dokumentaciju na osnovu koje su evidentirane obaveze prvi put kako bi se izvršila provjera da nema fiktivnih obaveza. Promjena ročnosti obaveze ne može biti uspostavljeno jednostrano tj. od jednog lica. Promjena rokova obavezama u direktnoj je vezi sa promjenom izvedene obaveze.
· Ugovor – temeljni finansijski instrument za nastanak obaveze (po standardu).
· Promjena obaveza - oprost, promjena rokova i sl. može se vršiti isključivo uz saglasnost obe strane.
· Pri opraštanju obaveze posebnu pažnju trebamo obratiti na porez, ulazni PDV će biti prihod (pored sredstva nabavke), odnosno prilikom nabavke imamo ulazni porez (260), pa otpisom naše obaveze prema dobavljačima imaćemo prihod za cijeli iznos obaveze (nabavka + ulazni porez). U kontekstu toga, obje strane moraju biti saglasne jer oprost obaveze ima uticaja na finansijski rezultat oba lica 

Prilikom revizije obaveza po osnovu kredita, potrebno je provjeriti sistem obračuna kamata kako nebi kroz formu kamate imali nerealno odlijevanje novca.

· Primjer prelijevanja novca iz jedne u drugu firmu jest preko datih kredita, gdje se preko kamata na kredite (koje su bez poreza) vrši prenos novca. Tako da velike kamate moraju stvarati sumnju za revizora.
· Čim je neka obaveza transferirana, izmjenjen rok, cesija i sl. to revizor treba posebno provjeriti, način obračuna kamata, zateznih kamata i sl.
· Cesija je čest slučaj da likvidni plaćaju obaveze za nelikvidne. U procesu cesije obaveza za porez se ne prenosi, nego svako svoju obavezu plaća.
· Sve povratne obaveze prema državi (PDV) ne mogu biti zavisni trošak i ulaziti u cijenu koštanja prema standardu i zakonu, dok nepovratne ulaze u trošak sticanja (carina).
Prilikom revizije obaveza po osnovu kredita potrebno je provjeriti da li je bilo otpisa kredita ili je bilo samo otpisa kamata ili zateznih kamata.
· Kod otpisa kamata koja je ušla u cijenu koštanja i već oporezovana, ona ulazi u prihod i povećava finansijski rezultat pa se kod dužnika opet oporezuje kroz porez na dobit.
Prilikom revizije obaveza prikazanih kroz formu rezervisanja, razgraničenja i odloženog prihoda potrebno je procjeniti da li pravno lice ove kategorije evidentira analitički iz razloga što su im posljedice različite.

· Kod odloženog prihoda, prihod će nastati tek kad nastane trošak (amortizacija), kod rezervisanja prihod će biti ako se ne ostvari trošak, kod razgraničenja ako je razgraničenje izvršeno nema prihoda.

Posebno kod rezervisanja potrebno je provjeriti da li rezervisane pozicije imaju ispunjen uslov prema standardu 37.

· Standard 37. – ne može se rezervisati poznata kategorija (već nastala), već samo potencijalne ne i sigurne situacije.
· Potencijalne događaje ne smijemo imati u bilansu stanja ali rezervisanja možemo.

Prilikom revizije obaveza iz poslovnih odnosa, potrebno je provjeriti ispravnost dokumentacije kojom nastaju obaveze po osnovu garancije, depozita, avansa i sl.
· Kod povezanih lica kategorija avansa je posebno interesantna za revizora jer se može vršiti prelijevanje novca po osnovu ekonomskih penala, kamata za neizvršenje avansa, a ako se te promjene ponavljaju često u kratkom vremenskom periodu, prema zakonu to će se okarakterisati kao ''pranje novca''.
Prilikom revizije kaucija kao obaveze potrebno je provjeriti dokumentaciju da li ima zakonske osnove za evidenciju kaucije, jer kod pravnih lica ne može biti kaucije ako nisu provedeni svi pravni postupci oglasa o prodaji, dokaza o održanom javnom nadmetanju i dokaza da je takav način prodaje uspješan. Revizora će interesovati da li je oglas o prodaji ponovo poništen zbog pravnih grešaka ili je poništen zbog nemogućnosti prodaje. Ukoliko kaucija nije vraćena a nije nastao čin prodaje, tada će revizora interesovati šta je preduzeće smatralo dokumentacijom za knjiženje takve pojave.
· Data kaucija uz kasnije odustajanje od kupovine je jedan od načina prelijevanja novca ali koji zakonodavac nije riješio.
· Licima koja nisu prošla na licitaciji kauciju vraćamo.

REVIZIJA KAPITALA
Prilikom revizije kapitala, revizor je dužan prije provjere finansijskih informacija utvrditi status pravnog lica u skladu sa zakonom o privrednim društvima, tj. da li se kapital posmatra kroz dionice ili kroz uloge. S obzirom da je vrijednost kapitala različita prilikom osnivanja, revizor će provjeriti da li su bili ispunjeni uslovi iz kategorije upisanog a neuplaćenog kapitala.

Prilikom pravnog aspekta revizije, potrebno je provjeriti da li je bilo statusnih promjena, tj. spajanja, pripajanja, razdvajanja, pridruživanja i sličnih promjena pravnog statusa. Ukoliko nam je došao zahtjev za provjeru kapitala (revizijom), revizor će napraviti plan revizije sa ciljem da ne propusti ni jednu važnu činjenicu koja je mogla utjecati na povećanje ili smanjenje kapitala. Zbog toga revizor mora poznavati načine na koje može doći do povećanja kapitala. Posebno treba prekontrolisati šta se događalo sa upisanim neuplaćenim kapitalom (jer je ova kategorija u direktnoj vezi sa rokovima izvršenja), tj da li je nakon isteka roka neizvršenje stornirano. 
Revizor će provjeriti da li su u knjizi vlasnika provedena sva rješenja suda o sticanju i otuđenju udjela ili komisije za vrijednosne papire o promjeni dioničkog vlasništva.
· Pored provjere tačnosti iznosa kapitala i imena vlasnika i saglasnost njegovog iznosa sa imenom.
· Promjena vlasnika kod dionica nam dolazi sa berze a udjela od suda (kod nas). U svijetu se trguje svim pravima i obavezama na berzi.

Prilikom povećanja kapitala od strane njegovih vlasnika, treba provjeriti da li je povećanje dolazilo direktnom uplatom, unosom nenovčanih sredstava ili putem pozajmica. Sva 3 ova postupka podvode se pod pojam dokapitalizacije.

· U slučaju dokapitalizacije putem stvari (unosa stvari u preduzeća) saglasnost o procjeni daje skupština 2/3 većinom.
· Povećanje kapitala može doći putem pozajmice koje preduzeće nevraća nego je pretvara u kapital.
· Kada vlasnik daje nešto svom preduzeću to nije donacija nego dokapitalizacija.
· Ipak zakon nije regulisao mogućnost zloupotrebe na način da vlasnik kada unaprijed osjeti da će poslovat sa gubitkom unese određena sredstva u preduzeće (dokapitalizacija), i gubitak nastali pokrije ovim kapitalom. Ovo se mora uraditi prije inventure.

· Novčana dokapitalizacija do visine gubitka ne podliježe porezu.
· Ako pozajmicu koju smo dali svom preduzeću otpišemo, prije utvrđivanja rezultata moramo vršiti emisiju dionica a poslije utvrđivanja ne moramo vršiti emisiju do visine gubitka. Ako želimo da pozajmicu ostavimo u rezervama, onda ćemo platiti porez.

· Rezerve nose porez, vlasnički kapital ne nosi.
Prilikom smanjenja kapitala, revizor je dužan provjeriti da li su procedure u skladu sa zakonom, kao i razloge smanjenja. Potrebno je uskladiti knjigu evidencije vlasništva sa knjigom smanjenja kapitala. Smanjenje je dozvoljeno po osnovu gubitka, po osnovu primjene standarda 36., po osnovu izlaska vlasnika iz preduzeća. Posebnu pažnju treba obratiti na promjene u kapitalu koje zakon naziva “povećanje radi smanjenja“.

· „Povećanje radi smanjenja“ – uplaćivanje (dokapitalizacija) dioničara prije odlaska iz preduzeća jednog od suvlasnika radi isplate njegovog kapitala. Na taj način se ide direktno a ne preko berze čime se izbjegavaju administrativni troškovi. U ovom slučaju zakon je dozvolio uplatu bez emitovanja dionica.

Smanjenje na osnovu gubitka revizor će provjerit da li je bilo drugih pozicija iz kojih se gubitak mogao pokriti.
· Ukoliko je revizor uočio da se gubitak pokrio iz vlastitog kapitala a postoji novac na računima 420, 440, 470, i sl. (rezerve i revalorizacija) na to mora skreniti pažnju. 
· Ovo se nerijetko dešava kada većinski vlasnik želi da obezvrijedi dionice manjinskih vlasnika, jer oni ne znaju da se gubitak mogao prodati iz drugih izvora, dolazi do pada vrijednosti dionica koje većinski vlasnik kupuje po znatno nižim cijenama.
· Gubitak se dakle najprije pokriv iz nenominiranog kapitala a onda iz vlasničkog.

Ukoliko gubitak nije pokriven već se zadržava kao gubitak tekućeg perioda ili predhodnih perioda, tada će revizor biti dužan da napravi zabilješku zašto nije došlo do isknjižavanja gubitka ako izvora ima.

· Prema zakonu o porezu na dobit, preduzeća koja imaju gubitak predhodnih 5 godina ga mogu koristiti kao  poresku olakšicu (od dobiti možemo odbiti gubitak do 5 godina) ako se pokrije iz izvora kapitala (rezerve, kapital i sl.) jer su te pozicije već prošle oporezivu proceduru. 
Prilikom provjere smanjenja kapitala trebamo isključiti mogućnost da na kapital direktno utiču odluke nadzornog odbora ili direktora o prodaji sredstava kojeg je predvidio zakon o privrednim društvima.

· Može se prodati do 15% sredstava da se namire obaveze, tako da se ove odluke ne prihvataju kao smanjenje kapitala jer ćemo imati prihode i rashode po osnovu prodaje pa ćemo na kraju perioda znati da li ćemo imati gubitak ili dobitak.
· Nadzorni odbor može prodati do 15% sredstava, a direktor do 5%.

Prilikom revizije kapitala potrebno je provjeriti i da li je na računu dioničke premije dolazilo do promjena i na osnovu kojih odluka.

· Ako preduzeće kupuje vlastite dionice od dioničara po nižoj cijeni od nominalne, ta razlika ide na dioničku premiju.
· Nema dioničke premije kada dionice odlaze iz preduzeća nego samo na one koje su u preduzeću.

· Kad kupimo dionice našeg dioničara sa ŽR onda nema dioničke premije. 

Prilikom revizije kapitala potrebno je provjeriti stanje računa revalorizacionih rezervi,  tj. da li je revalorizacija rađena u skladu sa pravilnikom i odlukama vlasnika.
· Revalorizaciju ne smijemo vršiti ako nemamo odluku.
· Revalorizaciju možemo vršiti i ako je inflacija ispod 10% ako imamo odluku.
· Revalorizacija se neobračunava na sredstva u pripremi i na ona van upotrebe.
· Također novčana sredstva ne možemo revalorizovati.
Prilikom revizije potrebno je provjeriti da li su u skladu sa starosti preduzeća formirane revalorizovane rezerve, i u skladu sa kapitalom.
· Dozvoljeno je 5% rezervi isplatiti u dividende od ukupnih 25% kapitala, ali se mora nadoknaditi u narednoj godini.
· Može se dogoditi da poslujemo pozitivno a da nemamo dividendi - preduzeća sa velikim kapitalom.
Iako je zakonom dozvoljeno da se neraspoređena dobit zadrži u pravnom licu bez ograničenja vremena, revizor će konstatovati takvu pojavu i predložiti određeno rješenje ali se ne smatra dobrom poslovnom politikom zadržana dobit zatečena više godina. Revizor će provjeriti da li se mogu dovesti u vezu određene isplate sa ovim računom. Zakon ne poznaje mogućnost da se vlasniku akumulirane dobiti isplaćuje bilo kakva naknada.
· Revizor će navesti da pojava dugogodišnjeg držanja dobiti nije dobra za preduzeće jer može dovesti do nesuglasica između vlasnika (ako su jedni podigli dividendu a drugi ne).
Prilikom revizije kapitala revizor će provjeriti poziciju upisanog a neuplaćenog kapitala o uslovima privatizacije jer to može biti razlog mnogih nezakonitih radnji.

· Pravo na dividendu kod privatiziranih preduzća nema onaj koji je potpisao ugovor o privatizaciji sve do momenta kada on postaje stvarni vlasnik, odnosno ispuni svoje obaveze dokapitalizacije.
Prilikom revizije kapitala potrebno je obratiti pažnju na stanje na računu vlastitih dionica otkupljenih na tržištu tj. provjeriti da li je procedura sticanja provedena u skladu sa zakonom, posebno vodeći računa o primjeni odredbe iz zakona da se dionicama mora promijeniti namjena u roku najduže 12 mjeseci od sticanja.
· Ove dionice se moraju prodati u roku od 12 mjeseci ili prenijeti na vlastiti kapital (401). Ako ih pokušamo prodati a ne uspijemo moramo ih prebaciti na 401. 

REVIZIJA UČINKA

Uglavnom se koristi kod budžeta i budžetskih korisnika.

Revizorskim standardima javnog sektora sve više međunarodna praksa nastoji na uvođenju određenih standarda kojima se mjeri efikasnost utroška određenih resursa. Revizija učinka danas je uglavnom prisutna kod budžetskih organizacija i provode je budžetski revizori kako bi se iz godine u godinu mogao oblikovati standard koji bi nam pokazivao kvalitet potrošnje sredstava.
Revizija učinka ne može direktno uticati na usvajanje strukture budžeta ali može da svojim preporukama se kritički osvrne na prednosti i nedostatke prilikom korištenja budžetskih sredstava, to jest da ukaže da li treba mijenjati određenu računovodstvenu politiku ili eventualno da li treba ostati pri istoj računovodstvenoj politici, nastojeći promjeniti korisnost. 
Uspostavljanje standarda kvaliteta kao osnova revizije učinka je zasigurno veoma teško u javnom sektoru ali se praćenjem određene pojave iskustvenim metodama i preuzimanje standarda od drugih država, može doći do određenih parametara kojima se mjeri efikasnost iz godine u godinu.
Revizija učinka kod preduzeća sve više potiskuje izračunavanje ekonomičnosti, rentabilnosti i produktivnosti a njihovo mjesto zauzima mjerenje učinka kao jednog opšteg rezultata poslovanja.

· Reviziju učinka trebamo mjeriti u dinamici upoređivnjem učinka kroz više perioda.

Prilikom revizije novčanih ulaganja kod preduzeća, reviziju učinka interesuje rezultat bez obzira na izvore sredstava. Revizija učinka zahtjeva izradu određenih procedura. Tako ćemo u postupku revizije prikupljanja sredstava obuhvatiti procedure čijom primjenom se vrlo jednostavno može dokazati da li je prikupljnje budžetskih sredstava bilo realno. Revizor ne može kazniti budžetskog davaoca, ali može konstatovati da prikupljanje nije bilo na nivou realnog. Svoje mišljenje revizor će dostaviti nadležnim poreskim organima sa dokazom da određeni davalac nije imo nikakav razlog da uredno neplaća svoju poresku obavezu. Poreska inspekcija je dužna reagovati po mišljenju revizora. U standardima revizije posebno su obrađeni standardi kojima se revizori upućuju na poštivanje određenih procedura i kodeksa ponašanja, kako revizor ne bi ušao u područje poreskih inspektora.
· Najprije je uspostavili budžtski korisnici, da li je budžet dao svoj učinak.

· Ured za reviziju federacije – 5 revizora učinka, BiH – 3 revizora.

· Aspekt budžeta: ekonomski, socijalni, i politički, te revizija učinka ocjenjuje sve ove aspekte.

· Koliko je neko ministarstvo izvršilo rashoda, da li su ti rashodi trošeni namjenski.

· Nije zabranjeno ni kod preduzeća, ostvarivanje planirane produktivnosti, ekonomičnosti i sl.

· Revizija planiranog i ostvarenog.

